Урок беларускай мовы ў 9 класе
Тэма:  Тыпы простых сказаў па мэце выказвання, інтанацыйным афармленні ( апавядальныя, пытальныя, пабуджальныя ; клічныя і няклічныя) і будове (двухсастаўныя і аднасастаўныя, поўныя і няпоўныя, ускладненыя)
Мэта: узнавіць  веды вучняў пра тыпы сказаў па  мэце выказвання,па інтанацыйным афармленні і  будове, вызначаць іх сэнсава-стылістычную ролю ў тэксце; правільна  ставіць знакі прыпынку ва ўскладненых  сказах , развіваць мову, мысленне, пашыраць слоўнікавы запас, выхоўваць патрыятызм, любоў да радзімы 

Тып: камбініраваны

Абсталяванне: мульцімедыйная сістэма, падручнік, запісы на дошцы

Формы і метады: часткова-пошукавы, інфармацыйны, гутарка, праблемны, франтальныя, парныя, індывідуальныя
Ход урока:

1. Аргмомант

   - Сёння на ўроку мы паўторым усе набытыя раней веды па тэме “Сказ”. Узгадаем разам, якія ведаеце тыпы сказаў па мэце выказвання і інтанацыйным афармленні, па будове; чым можа быць ускладнены сказ; якія знакі прыпынку могуць стаяць у сказах. А яшчэ мы з вамі паспрабуем  вызначым лагічную сувязь паміж такімі паняццямі як Радзіма,родная мова,народ. 
2. Праверка дамашняга задання
- Якія  спалучэнні слоў з дамашняга практыкавання вы не выпісалі, чаму? : прыйшла восень, буду любіць, больш цікава, сто дваццаць пяць,  даў слова, праз палі і лясы.( тлумачэнне )
- Якія словазлучэнні паводле галоўнага слова вы выпісалі?( іменныя, дзеяслоўныя і прыслоўныя).
- Якія граматычныя значэнні яны выражалі? ( прадмет і яго прымета; дзеянне і яго прымета; дзеянне і прадмет ). 

Пачаць урок хацелася б з наступных радкоў: (экран) 

О Беларусь, мая калыска,

Жыццё маё, прытулак мой!

З гарачаю любоўю нізка

Схіляюся перад табой.

Зямны паклон табе, Радзіма,

Тваім палям, тваім лясам,

Тваім заводам з белым дымам,

Тваім гасцінцам і шляхам!
 -Гэтыя радкі ў гонар нашай краіны склаў вядомы беларускі паэт, патрыёт нашай Радзімы Пятро Глебка. А як бы вы ахарактарызавалі наш край? Састаўце сказы, якія б выражалі вашы адносіны да нашай Беларусі. Увага на дошку, дзе пададзены словы і словазлучэнні для выкарыстання:
Родная зямля, Айчына, Радзіма мая дарагая, ганаруся табою, сэрца аддаю, шчымлівы боль, словы ўдзячнасці, твой лёс турбуе, горача люблю.
Заданне да сказаў:

1. Знайсці і падкрэсліць звароткі.

2. Вызначыць галоўныя і даданыя члены ў сказах, абазначыць часціны мовы, якімі яны выражаны.
3. Вызначыць віды сказаў па мэце, інтанацыйным афармленні і  будове.

4. Выканаці сінтаксічны разбор любога сказа.
· 3.  Актуалізацыя ведаў

· Слова Радзіма пераплятаецца з паняццем родная мова. Чаму так адбываецца? Я прапаную вам паслухаць урыўкі з твораў беларускіх аўтараў пра родную мову:

  Беларуская мова з,яўляецца для нас не толькі прывычным і ўсеагульным сродкам зносін, але і прадметам нацыянальнай гордасці.

  Звіні ж вякамі, мова, па-над краем  на пераправе, у лузе, пры сасне!

Што траціш ты ў дышы без матчынага слова?

    - Як вы разумееце гэтыя выказванні?

1. Разбор моцнымі вучнямі сказаў, тлумачэнне знакаў прыпынку ў іх.

4. Новая тэма

Узнаўленне пройдзенага
Віды сказаў па інтанацыйнаму афармленню:

Клічныя              Няклічныя
Віды сказаў па мэце выказвання:

Апавядальныя   Пытальныя   Пабуджальныя
Сказы па будове ( схему вучні дапрацоўваюць самастойна )
Двухсастаўныя                                          Аднасастаўныя( іх віды):

пэўна-асабовыя

няпэўна-асабовыя

абагульнена-асабовыя

безасабовыя

назыўныя

5.Замацаванне вывучанага

Пр.  8, ст.13
-   Радзіма, родная мова, родная зямля,што можа быць даражэй?   Я прапаную адгукнуцца на праблемы аховы прыроды  і працягнуць выказванне (вусна):

У нашай краіне сёння актыўна вырашаюцца экалагічныя праблемы…………………………..

Пр. 11, ст.15 
      - Але любая краіна, мова, прырода не жывуць, калі іх не захоўвае народ. Пры абагульненні ўсяго вышэй сказанага хочацца прывесці наступныя радкі з артыкула Янкі Купалы «Незалежнасць»:

  Край наш сам па сабе багаты,… зямлі маем шмат, лесу яшчэ болей, маем вялікія рэкі, азёры, чыгункі, багатыя месты, а ў іх фабрыкі, заводы і шмат іншага дабра. К таму ж на лік народ мы вялікі – каля 12 мільёнаў. Гэта не тое, што якая-небудзь Швейцарыя, Данія ці Грэцыя!

  Дык чаму ж нам, браты-беларусы, не дамагацца саёй дзяржаўнай незалежнасці?!

  Мы павінны яе дамагацца і мірна, і з аружжам у руках, бо жыццё не чакае і ворагі нашы не дрэмлюць.

· Ці згодны вы з гэтым? Выкажыце сваю думку.

Заданне:
1. Знайсці пабуджальныя (паб.), пытальныя сказы (пыт.).

2. Знайсці клічныя сказы (кліч.).
Самастойная работа вучняў: Пр.9

6. Рэфлексія
Адзначыць : 

Тэмп работы на ўроку
Настрой пасля ўрока

Над чым яшчэ трэба папрацаваць?
Што спадабалася больш за ўсё?

7.Каменціраванае выстаўленне адзнак, дамашняе заданне:
Д/З  Пр.14 (в.), пр. 15 (п.)

